ՏԵՂԵԿԱՆՔ

	«Հողերի  նպատակային նշանակությունը  փոխելու մասին»  ՀՀ կառավարության որոշման նախագծի հիմնավորումը  

	1.
	Անհրաժեշտությունը

	
	«Հողերի  նպատակային նշանակությունը  փոխելու մասին»  Հայաստանի Հանրապետության կառավարության որոշման անհրաժեշտությունը պայմանավորված է Նոյեմբերյանի քաղաքային համայնքում եկեղեցու կառուցումով: 

	2.
	Ընթացիկ վիճակը և խնդիրները

	
	ՀՀ կառավարության 30.11.2006թ. թիվ 1722-Ն որոշմամբ հաստատվել է ՀՀ Տավուշի  մարզի Նոյեմբերյանի  քաղաքային համայնքի /բնակավայրի/ գլխավոր հատակագիծը:

Նոյեմբերյանի քաղաքային համայնքի սեփականություն հանդիսացող 296-001 ծածկագրի 0,225 հա արոտը փաստացի օգտագործվում է որպես գերեզմանատան առջևի հրապարակ և լիարժեք օգտագործելու համար նախատեսվում է կառուցել եկեղեցի:

Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում, ինչպես նաև ՀՀ կառավարության 2001 թ. հունվարի 17-ի <<Հողերի օգտագործման սխեմաներ կազմելու կարգը հաստատելու մասին>>  N 30 որոշման պահանջներին համապատասխան անհրաժեշտ նյութերը:

	3.
	Տվյալ բնագավառում իրականացվող քաղաքականությունը

	
	Նշված տարածքները հողատեսքին համապատասխան չեն օգտագործվում ելնելով հողի ագրոքիմիական վիճակից:

	4.
	Կարգավորման նպատակը և բնույթը

	
	Նոյեմբերյանի քաղաքային համայնքի գործող գերեզմանատան առջևի հրապարակում եկեղեցու կառուցում:



	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ  բնապահպանության, ՀՀ մշակույթի, ՀՀ էներգետիկայի և բնական պաշարների նախարարություններ, ՀՀ ԿԱ անշարժ գույքի կադաստրի պետական կոմիտե:

	6.
	 Ակնկալվող արդյունք



	
	ՀՀ Տավուշի մարզի Նոյեմբերյանի քաղաքային համայնքի գործող գերեզմանատան առջևի հրապարակի արդյունավետ օգտագործում և բարեկարգում:


        ՀՀ տարածքային կառավարման նախարարի  առաջին տեղակալ              Վ.Տերտերյան
